
Annotatsiya. Ushbu maqolada Jizzax viloyati lalmikorlikning tog‘oldi
mintagasida gishlog xo‘jalik ekinlarining Davlat reestriga lalmikor yerlarda ekish
uchun Kiritilgan Langar navining magbul ekish muddati va me’yorlarini aniglash va
ishlab chigarishga tavsiyalar berish magsad qilib go‘yilgan. Tadgigotni olib borish va
fenologik kuzatuvlar umumagabul gilingan uslublar asosida olib borildi. Tadgigotning
ilmiy yangiligi quyidagilardan iborat: ilk bor qattiq bug‘doy yangi Langar navini ekish
muddati va me’yori Jizzax viloyati lalmikorlikning tog‘oldi mintagasi sharoitida
magqgbullashtirilgan; lalmikorlikda qattiq bug‘doyning iqtisodiy jihatdan samarali
magbul ekish muddati va me’yorlarida o‘simlikning dala unuvchanligi, mahsuldor va
umumiy tuplanish, o‘simliklarning qishga va yotib qolishga chidamliligi qiyosiy
jihatdan aniglangan; qattiq bug‘doyni 21 oktyabrda gektariga 3,0 mIn.unuvchan urug*
ekilganda o‘simliklarning o‘sishi va rivojlanishi uchun qulay sharoit yaratilishi bois
eng yuqgori mahsuldor tuplanish 2,09 dona va 1 m2dagi mahsuldor poyalar 230,5 dona
shakllanishi aniglangan.Tadqiqotlar natijalariga ko‘ra ekish muddatlarining kechikib
va me’yorlarining oshib borishi bilan o‘suv davri qisqarib boradi. Qattiq bug‘doyning
Langar navidan mo‘l va sifatli hosil olish uchun maqgbul ekish muddati 21
oktabridagektariga 3,0 min. unuvchan urug® ekish hamda ekish muddati kechikishi
bilan (11.11), (1.12) ekish me’yorini gektariga 3,5 mln.unuvchan urug‘gacha oshirish
magsadga muvofiq hisoblanadi. Tajribalar natijalari tahlil gilinib yakunida xulosalar
berilgan.

Kalit so‘zlar: lalmikor yerlar, tog* oldi mintagasi, to‘q tusli bo‘z tuproq, qattiq
bug‘doy, Langar navi, ekish muddati, me’yori, rivojlanish fazalari, o‘sish davri, don,
hosil.

Kirish. Bugungi kunda dunyoda lalmikor dehgonchilik gilinadigan maydonlar
1,4 mird. gektarni yoki jami dehqgonchilik maydonlarining 85-87 foizini tashkil giladi
[9]. Hozirgi paytda lalmikor yerlar asosan Afg‘oniston, Eron, Xitoy, Hindiston,
Pokiston, Sudan, Turkiya, Markaziy Osiyo davlatlarida keng targalgan, lalmikor yerlar
ulkan ahamiyatga ega bo‘lib, sug‘orilmaydigan hududlardan qishloq xo‘jaligini
rivojlantirishda samarali foydalanish imkoniyatini beradi. Qattiq bug‘doy — bu issiq va
quruq iqlim ekinidir. Qattiq bug‘doy eng muhim donli ekinlardan biri bo‘lib, dunyo

bo‘yicha qariyb 17 mln. gektardan ortiq maydonda 38,1 mln. tonna qgattiq bug‘doy doni
yetishtiriladi. Kanada (5,2 min/t), Italiya (4,3 min/t), Turkiya (3,7 min/t), AQSh (2,3
min/t), Qozog‘iston (2,2 min/t), Suriya (2,2 min/t), Aljiriya (2,2 mln/t), Fransiya (1,9
min/t), Morokko (1,8 min/t), Gresiya (1,1 min/t), Ispaniya (1,0 min/t), Tunis (1,0 min/t)
qattiq bug‘doy yetishtirish bo‘yicha dunyoning yetakchi davlatlari hisoblanadi [10]. .

Mamlakatimizda qattiq bug‘doy 4,0 ming gektar maydonni tashkil etib, asosan
Qashgadaryo, Jizzax va Samargand viloyatlarida ko‘proq ekiladi. Qattiq bug‘doyning
qulay ekish muddati va me’yorlarini aniqlash hamda uni yetishtirishning muhim
agrotexnologik elementlarini takomillashtirish muhim ahamiyat kasb etadi. Qattiq
bug‘doy (Triticum durum) makaron va qandolat sanoatining eng muhim xomashyosi
bo‘lganligi bois uning don hosilini yetishtirishga talab kundan kunga oshib bormoqda.
Hozirgi kunda respublikada gattiq bug‘doy doniga bo‘lgan ehtiyoj yetarli darajada
gondirilmayapti. Shuning uchun lalmikor yerlardan samarali foydalanib,
yetishtirilayotgan qattiq bug‘doy hosildorligini oshirish, ichki va tashqi bozorning
qattiq bug‘doy doniga bo‘lgan ehtiyojning yuqoriligini hisobga olib, lalmikor
maydonlar uchun qattiq bug‘doyning yangi navlarini yaratish, ularning biologic
Xususiyatlari, tuprog-iglim sharoitlarini hisobga olgan holda ilmiy asoslangan
yetishtirish texnologiyasini takomillashtirish dolzarb masala hisoblanadi. Hozirgi
kunda mamlakatimiz aholisini ozig-ovgat va konditer mahsulotlari, aynigsa sifatli
makaron turlari bilan ta’minlashda, parhez taomlari va bolalar uchun ogsilga boy
yormalar ishlab chigarish uchun yiliga 120-150 ming tonnaga yaqin qattiq bug‘doy
doni talab etiladi. Ayni vagtda bunday miqdordagi donning asosiy gismi xorijdan sotib
olinadi. Tabiiyki yetishmagan xomashyoning o‘rni esa yumshoq bug‘doy doni
hisobiga qoplanmoqda. O°‘zbekistonda sifatli gattiq bug‘doy doni yetishtirishga
lalmikor yerlarning tabiiy-iglim sharoiti qulay hisoblanadi. Respublika bo‘yicha
lalImikor maydonlarda kuzgi muddatlarda ekish uchun davlat reestriga kiritilgan gattiq
bug‘doyning bir gancha navlari yaratilgan bo‘lishiga qaramay bu navlarning ekin
maydonlari juda kamligi, qattiq bug‘doy navlarini yetishtirishga ixtisoslashgan maxsus
urug‘chilik fermer

xo‘jaliklarining yo‘qligi hamda respublika miqyosida qattiq bug‘doy
urug‘chiligiga yetarli e’tibor berilmayotganligi uning ilmiy asoslangan yetishtirish
agrotexnologiyasi ishlab chigilmaganligi sababli respublikamizda rivojlanib
borayotgan makaron va konditer sanoatining gattiq bug‘doy doniga bo‘lgan talabini
to‘lig‘icha ta’minlay olmayapti. Mamlakatimizda qattiq bug‘doy maydonlarini yanada
kengaytirish, hosildorligini oshirish, yugori sifatga ega don yetishtirishni

ta’minlash bugungi kunning asosiy vazifalaridan biri hisoblanadi [7].

Tadqiqotning maqsadi Jizzax viloyati lalmikorlikning tog‘oldi mintaqasi
sharoitida qattiq bug‘doyning yangi Langar navining iqtisodiy samarali va yuqori don
hosili yetishtirish uchun magbul ekish muddati va me’yorlarini aniqlash hamda ishlab

chigarishga tavsiyalar berishdan iborat. Almashlab ekishni to‘la joriy qilish, hamma
agrotexnik usullarni o‘z vaqtida, tez, sifatli bajarish hosildorlikni oshiradigan eng
muhim vazifalar hisoblanadi. Lalmikorlikda bug‘doy yetishtirishni

ko‘paytirish, hosildorlikni, don sifatini oshirish g‘allachilikdagi dolzarb
muammolardan biri bo‘lib hisoblanadi. Mavzuga oid adabiyotlar tahlili: O‘simlikning
o‘sish va rivojlanishi juda ko‘p omillarga xususan navning irsiy xususiyatiga,
haroratga, tuproq va havo namligiga, yog‘in-sochin miqdoriga, o‘simlikning kasallik
hamda zararkunandalar bilan zararlanishiga, oziglanish darajasiga, ekish muddati va
me’yorlariga bog‘liq bo‘ladi [2, 3, 6, 8].

O‘simlikning naychalash fazasi suvga eng talabchan davri hisoblanadi. Ammo
qattiqg bug‘doy yumshoq bug‘doy kabi o‘sish davrining boshqa fazalarida ham yetarli
miqdorda namlik bo‘lishini talab qiladi. Tuplanishda nam yetishmasa barglar va
poyalar hosil bo‘lishi kechikadi, ildiz tizimi kuchsiz rivojlanadi, o‘simlik qishlashga
yaxshi rivojlanmasdan kiradi. Naychalashda o‘simlik yetarli migdorda namlik olmasa
barglari, poyalarining bo‘g‘in oralig‘i o‘sishdan to‘xtaydi, biologik o‘sishi kam va
o‘simlikning bo‘yi past bo‘ladi. Bu fazada namning yetishmasligi generative
organlarning hosil bo‘lishini buzadi, don hosil qilmaydigan gullarning ko‘p bo‘lishiga
va umumiy massa hamda donning kam bo‘lishiga olib keladi. Gullash va urug“lanish
davrida namlikning yetishmasligi ham don hosilini kamaytiradi. Donning shakllanishi
va to‘lishish davrida o‘simlik yetarli miqdorda namlik bilan ta’minlanmasa, donlar
yengil va puch bo‘lib qoladi [6]. Bug‘doy o‘simligi gullash va changlanish ya’ni
yetilish davrida havo haroratining yuqori va nisbiy namlikning keskin pasayishi
boshoqgdagi donlar sonining kamayishiga va pirovard natijasida hosildorlikni 20%
gacha pasayishiga olib keladi [7]. Qattig bug‘doy yumshoq bug‘doyga nisbatan 4-5
kun kech boshoqlaydi. Yurtimizning tuprog-iglim sharoitida kechpishar navlarning
pishish muddati aynan issiq kunlarga to‘g‘ri kelib, yuqori harorat ta’sirida boshoqlar
birdan pishib golishi tufayli don to‘lishmay, och va puch bo‘lib qoladi [1].

Uslub va materiallar. Dala tajribalari Jizzax viloyati Forish tumanidagi
lalmikorlikning tog‘oldi mintaqasi “Jonibek yaylov” fermer xo‘jaligi sharoitida dastur
asosida olib borildi. Lalmikor yerlarda gattiq bug‘doyning Davlat reyestriga kiritilgan
yangi Langar navi tajriba obyekti qilib olindi. Tajribada kuzgi bug‘doyni 1 oktabr, 21
oktabr, 11 noyabr va 1dekabr ekish muddatlarining har birida ekish me’yori gektariga
2,0;2,5; 3,0 va 3,5 mIn. dona unuvchan urug* hisobida ekilib o‘rganildi. Dala tajribalari
4 qaytarigli hisobga olinadigan paykallarning kattaligi 50 m2, 2 yarusli qilib
joylashtirildi. Dala tajribasida o‘tkazilgan barcha fenologik kuzatuvlar, biometrik
o‘lchovlar O°‘zPITIning «Dala tajribalarini  o‘tkazish uslublari»  uslubiy
qo‘llanmalaridan foydalanildi [4]. Kleykovina migdori GOST 13586-1-68 bo‘yicha
aniqlandi. Hosildorlik bo‘yicha olingan malumotlarning dispersion tahlili
B.A.Dospexov bo“yicha aniglandi [5].

Natijalar va munozara. Lalmikor sharoitda bug‘doyning o‘sishi va
rivojlanishida suv rejimi boshga omillarga tenglashtirilganda birinchi darajali
ahamiyatga ega. Ma’lumki, lalmi dehqonchilikda yuqori va bargaror hosil olish uchun
asosiy sharoit namlik hisoblanadi. Kuzgi ekish muddatida aynigsa ekish unub chigish
davri davomiyligi kuzgi oylarda tuproqdagi namlik bilan bog‘liq. Kuzgi bug‘doy
donining to‘liq pishishi uchun jami foydali harorat yig‘indisi (+50° Cdan yuqori) 2250-
2350 °C ni tashkil etishi lozim va bu harorat yig‘indisi uning turli o‘sish va rivojlanish
bosgichlarida quyidagicha tagsimlanishi zarur: ekish-unib chigish 150-160 °C, tuplash
250-300°C, naychalash 400-450 °C, boshoglash 320- 350 °C, gullash 235-250 °C va
to‘liq pishish 600-750 °C [1]. Qattiq bug‘doy navlarining o‘sish davriga ekishdan unib
chiqishgacha bo‘lgan davr ham o‘z ta’sirini ko‘rsatdi, bu davr davomiyligi bevosita
haroratga, tuproq namligiga, urug‘larning ekish chuqurligiga bog‘liq bo‘ladi.
Tajribalarimizda erta muddatda (1.10) ekilgan gattiq bug‘doyning ekish unub chiqish
davri kunni tashkil qildi. Tadqiqotlarimizda qattiq bug‘doyning yangi Langar navi
urug‘larining eng yuqori unuvchanligi 2 1oktyabrda ekilganda kuzatildi, ya’ni urug‘lar
unuvchanligi 1 oktyabr (nazorat)da ekilgandagiga nisbatan 3,4 % ga oshdi. Ekish
muddati kechikishi bilan qattiq bug‘doyning urug‘larini dala unuvchanligi kamayishi
kuzatildi. Bu ko‘rsatkich dekabr oyining birinchi o‘n kunligida 210oktyabrda ekilganga
nisbatan Langar navida 6,1 % ga kamaydi. Ekish muddatlarining 21 oktyabrdan
kechikishi 2,0% va me’yorlarini oshib borishi bilan 6,4% urug‘larning dala sharoitida
unuvchanligi kamayishi aniglandi. Ekish muddatlari kechikishi bilan gattiq bug‘doy
navlari ekish unib chiqgish davri tuprogdagi namlik va haroratning pasayishi bilan
bog‘liq bo‘lgan ya’ni Samargand meteostansiyasi ma’lumotlariga ko‘ra o“rtacha ko‘p
yillik yog‘ingarchilik miqdori oktabr oyida 25,6 mm, noyabr oyida 52,7 mm va dekabr
oyida 35,9 mm ni tashkil etdi. Tajribamizda unib chigish tuplanish davri ekish
muddatlariga (1.10;21.10; 11.11; 1.12) bog‘liq holda 30 kundan 60 kungacha o‘zgardi.
Ekish muddatlarining kechikishi bilan unib chigish tuplanish davrining davomiyligi
ortib bordi. Ekish 1 oktabrda o‘tkazilganda ekish-unib chigishdan tuplanish
fazasigacha bo‘lgan davr 46-59 kunni tashkil etgan bo‘lsa, 21 oktabrda 26-60 kun, 11
noyabrda ekilganda 20-61 kun, 1 dekabrda ekilganda 21-53 kunni tashkil etdi. Kech
11 noyabr va 1dekabrda ekilgan paykallarda to‘la tuplanish bahorda

kuzatildi. Unib chigish-naychalash davrida fazaning boshlanishiga va
davomiyligiga ekish muddatlari ta’sir ko‘rsatdi. Eng uzun unib chiqish naychalash
davri Langar navida, erta 1 oktabrda ekilganda kuzatildi va 88 kunni tashkil etdi. Bu
davrda o‘simliklarni qgishki tinim davriga kirganligi uchun boshga fazalarda hamda
davrlarga nisbatan uzun bo‘lgan. Barcha navlarda unib chigishnaychalash davri ekish
muddatlarining kechikishi bilan gisgarib bordi. Shunday qonuniyat rivojlanish

fazalarining boshqga davrlarida ham kuzatilgan. Ekish muddatlarining kechikishi
bilan unib chiqishnaychalash fazasigacha davr davomiyligi qgisqarib borgan bo‘lsa,

unib chiqish boshoqlashga kelib ekish muddatlarining kechikishi va me’yorlarining
oshishi rivojlanish fazalarining o‘tashini tezlashtirdi. Bunday gqonuniyat boshoqlash
to‘liq pishish davrida ham kuzatildi. Langar navini erta muddatda (1.10) gektariga 2,0
mln. dona urug™ ekilganda bug‘doy 209 kunda pishgan bo‘lsa, kech ekilganda 185;
159 kunda pishib yetildi. Ekish me’yorlarining oshib borishi bilan qattiq bug“doyning
o‘sish davri qisqarib bordi. Erta muddatda gektariga 2,0 mln. me’yorda ekilgan gattiq
bug‘doy 209 kunda pishgan ekish me’yori gektariga 3,5 mln. ga oshirilganda 8 kunga
tezlashdi. Shunday qonuniyatlar keyingi ekish muddatlari va me’yorlarida ham
saglandi.Tajribalarimiz ko‘rsatishicha qattiq bug‘doyning Langar navi 1 oktyabr
(nazorat)da gektariga 2,0 mln.unuvchan urug® me’yorda ekilganda don hosili
gektaridan 15,0 s ni tashkil etdi. Ekish me’yori gektariga 2,0 min.dan 3,0 min.ga
oshirilganda don hosili 17,1 s ni tashkil qgildi. Langar navini 21 oktyabr muddatida,
ekish me’yori gektariga 2,0 min.dan 3,0 min.gacha ko‘paytirilganda don hosili
gektaridan 2,1 s ga oshdi. Ekish me’yorini gektariga 3,0 miln.dan 3,5 mlnga
oshirilganda don hosili gektaridan 0,2 s ga oshdi. Qattiq bug‘doyning Langar navi
magbul ekish muddatida 21oktyabrda ekilganda boshoq uzunligi, boshoqdagi
boshoqchalar soni, bitta boshogdagi donlar soni va 1000 ta don massasi 45,5 g, don
naturasi 800,5 g/l, shishasimonligi 79,1% kabi ko‘rsatkichlar ham yuqori eng yuqori
bo‘lishianiglandi. Ekish muddatini erta 1 oktyabr yoki kech 11 noyabr va 1 dekabrda
o‘tkazish hosil strukturasi elementlarini kamayishiga va shuningdek ekish me’yorini
oshirish ham bu ko‘rsatkichlarni pasayishiga olib keldi. Lalmikorlikning tog‘oldi
mintaqasida qattiq bug‘doyning yangi Langar navini ofstirishning iqtisodiy
samaradorligini tahlil qilish shuni ko‘rsatdiki Langar navlari yuqori hosilni
shakllantirishi hisobiga eng yuqori igtisodiy samaradorlik ko‘rsatkichlarini 21
oktyabrda ekilgan paykallarda kuzatilgan. Tajribada 1 gektardan olingan yalpi
daromad 4673,0 ming so‘mni, rentabellik darajasi 62,2 % ni, 1 s don tannarxi 120,1
ming so‘mni tashkil gilgan.

Ekish me’yorini gektariga 3,5 min gacha oshirilganda hosildorlik oshishida
ishonarli farg kuzatilmadi. Biroq 21 oktabr muddatdan ekish kechikishi bilan (11.11),
(1.12) muddatlarda ekish me’yorini gektariga 3,5 mln.unuvchan urug‘gacha oshirilgan
paykallarda yugori don hosildorligi shakllandi.

Xulosa. QlJizzax viloyati lalmikorlikning tog oldi mintagasida qishloq xo‘jalik
ekinlarining Davlat reestriga lalmikor erlarda ekish uchun kiritilgan Langar navining
ekish muddatlarining kechikib va me’yorlarining oshib borishi bilan o‘suv davri
gisqarib boradi. Qattiq bug‘doyning Langar navidan mo‘l va sifatli hosil olish uchun
magbul ekish muddati 21 oktabrida gektariga 3,0 mln unuvchan urug‘ ekish hamda
ekish muddati kechikishi bilan (11.11), (1.12) ekish me’yorini gektariga 3,5
min.unuvchan urug‘gacha oshirish magsadga muvofiq hisoblanadi.

